
Жанат Е. 

Өзге ұлттың өнегелі ұландары
Л..Гумилев атындағы Еуразия Ұлттық Университетінде Астана қаласы Ішкі саясат басқармасы мен «Мәссаған» ұлттық веб-порталы демеушілігі және «Жігер» қоғамдық бірлестігі қолдауымен өзге ұлт өкілдері арасында мемлекеттік тілді насихаттау мақсатында «Мемлекеттік тіл – менің  тілім» атты байқау болып өтті.
Қазақ елінің мемлекеттік тіл мәртебесін арттыру, елімізде тұрып жатқан өзге ұлт өкідері арсыңда казақ тіліне деген көзқарасты жақсарту және қазақ тілін білетіндерінің ынта-жіігерін арттыру, ұлттық патриотизмді нығайту — бұл байқаудың басты мақсаты болып табылады.
Бұл додаға Еуразия Ұлттық университеті, Астана медициналық университеті, Қазақ технология және бизнес университеті, С.Сейфуллин  атындағы   агротехникалық университеті, Қазақстан-Ресей университеті, М.В. Ломоносов атындағы ММУ-дің қазақстаңдық филиалының студенттері қатысты. 
Шара барысында патриоттық тақырыпта қалам тербеген акындарымыздың өлеңдері оқылып, қатысушылар Қазақстан тарихына қатысты қойылған сұрақтарға жауап берісті. Сонымен қатар, сынның талап-тәртібі бойынша көрермендер тарапынан да қазақтың салт-дәстүріне байланысты сұрақтар қойылып жатты. Бәріне қойылған ортақ шарт негізіңде барлық «бақ сынаушылар» қазақ тілін дамытуға, тілдің қолданыс аясын кеңітуге негіз болатындай ұсыныстарын айтты.
Байқау соңында арнайы құрылған әділ-қазылар үздік деп таныған өнерпаздарды марапаттап, жүлделерін табыстады. Бұл байқауда ЕҰУ экономика факультеті 4-курс студенті Шрейер Надя (ұлты неміс), ЕҰУ Әлеуметгік ғылымдар факультетінің 3-курс студенті Юдашев Рафаэль (ұлты өзбек) және болашақ дәрігер Эргашева Гүлшодахон (өзбек ұлты өкілі) үшінші орын иегерлері болып танылса, ЕҰУ ӘҒФ докторанты ұлты беларусь Маслов Халил Борсисович пен Агротехникалық университеттен келген тәжік қызы Абдураимова Пулод екінші орынды қанағат тұтты. Бәрі бір ауыздан Астана медициналык университеті жалпы медицина мамандығының студенті Багапова Рузаля (ұлты татар) есімді қатысушының қазақ тілін жетік меңгергендігін мойындап, бас жүлдені қанжығасына байлады.
